Латыйпова Алсу Гали кызы, 

Мөслим лицееның 
татар теле һәм әдәбияты укытучысы

Яңа мәктәп шартларында дәрес структурасы. 
В.Д.Шадриков методикасы буенча дәрес планнары төзү.
Заманча дәрес нинди булырга тиеш?
Ул бүгенге вакыт өчен актуаль булырга тиеш. Заманча дәреснең нәтиҗәле, гамәли; бала, ата-ана, җәмгыять, дәүләт кызыксынуы белән турыдан-туры бәйләнештә булуы шарт. Мондый дәрестә беренче урында – кабул ителгән дәрес структурасына (өй эшен тикшерү, яңа теманы аңлату, ныгыту, кабатлау, билгеләр кую, өй эше бирү,  дәрескә йомгак ясау) формаль иярү түгел, ә балаларның мөстәкыйль эшчәнлеген оештыру. Бу очракта укытучы оештыручы, координатор, консультант ролендә.

Дәресне планлаштырганда ике төрле модельгә таянып эш итәргә була. Берсе аның традицион модель, ә икенчесе -  үстерешле технология.
Үстерешле системада заманча дәрес укытуның традицион моделендәге заманча дәрестән нәрсә белән аерылып тора? 

	
	Традицион модель
	Үстерешле система

	Укытуның максаты
	Белем, күнекмә, осталык формалаштыру.
	Функциональ грамоталы шәхес үстерү, ягъни белем, күнекмә, осталык ярдәмендә төрле тормыш мәсьәләләрен чишүгә сәләтле һәм әзер шәхесне үстерү.

	Белем бирү процессында катнашучылар
	Укытучы – белем бирүче субъект.

Укучы - әйтелгәнне яхшы үтәүче объект.

Ата-ана – укытучы, класс җитәкчесе, мәктәп администрациясе тәэсир итү объекты.
	Укытучы – танып-белү процессын оештыручы.

Укучы – эзләнүле эшчәнлек субъекты.

Ата-ана – укытучының актив булышчылары.

	Эш ысулы
	Ятлау, истә калдыру.

Укытуда традицион методлар.
	Яңа белем “ачу”, танып-белүдә эзләнүле эшчәнлек. Педагогик технологияләр.

	Бәяләү системасы
	Таләпләр нәтиҗәгә куела. Билге һәм бәя синонимнар буларак карала. Алар укытучы тарафыннан куела. Традицион бәяләүдә барлык җепләр укытучы кулында: ул кимчелекләрне һәм проблемаларны күрсәтә. Мөстәкыйль һәм контроль эш эшләгәндә күп очракта укытучы һәм укучы арасында бәйләнеш тыела.
	Бәяләүдә өч дәрәҗәле якын килү: мәҗбүри минимум – программа таләпләре – индивидуаль максимум. Процесс һәм нәтиҗәне бәяләгәндә билге мәсьәләне чишү нәтиҗәсенә генә куела. Бәяләү объекты – гомумуку күнекмәләре. Үзбәя, рефлексия.

	Укытучы һәм укучы аралашуы
	Укучының укытучыга буйсынуына нигезләнгән формаль аралашу.
	Хезмәттәшлек, укучы фикере югары бәяләнә.

	Дәрестә эш оештыру формалары
	Фронталь.
	Фронталь һәм коллектив эш (парлы эш, төркемдә эш)

	Инструментлар
	· такта, акбур;

· күрсәтмә материаллар;

· дидактик материаллар;

· журнал;

· өстәмә әдәбият, энциклопедия, сүзлекләр.
	· интерактив такта, медиапроектор;

· электрон плакатлар;

· электрон тренажер;

· электрон журнал;

· портал, интернет-китапханә, интернет-каталог.


Чыгышымның икенче өлешендә В.Д.Шадриков методикасы буенча дәрес планнарын төзүгә тукталып үтәм. Белгәнегезчә, 2011нче уку елында педагогларны аттестацияләүдә үзгәрешләр барлыкка килде.  Бу үзгәреш Шадриков методикасы буенча эшләүне күздә тота. Әлеге методика буенча педагоглар беренче, югары категорияләргә һәм вазифага туры килүгә (соответствие должности) аттестация узалар. 
Педагог вазифага туры килүгә аттестацияләнгәндә дәрес конспекты яза. 
 Дәрес конспектын язуга таләпләр:

1. Педагог алдан ук предметны һәм программаны  билгеләп куярга  тиеш.

2. Конспектны язу вакыты 1,5-2 сәг.

3. Дәрес конспекты яна теманы ( яна уку материалын)  үзләштерү белән бәйле булырга тиеш.

4. Конспектта дәреснең төп этаплары чагылыш табарга тиеш: оештыру моменты, өй эшен тикшерү, яңа теманы аңлату, уку материалын ныгыту, өй эше. Конспект язганда укытучы дәреснең кайбер этапларын төшереп тә калдыра ала.

5. Педагог алдан ук дәрес конспектын бәяләү критерийлары белән таныш булырга тиеш.
Традицион дәрес структурасы:

- оештыру моменты;

- өй эшен тикшерү;

- яңа теманы аңлату, 

- ныгыту, кабатлау, 

- билгеләр кую; 
- өй эше бирү;
- дәрескә йомгак ясау.
Дәрес конспектының схемасы
	
	Эш этаплары
	Этапның эчтәлеге

(педагог тутыра)

	1.
	Оештыру моменты:
· дәреснен бу этабына төп максатны кую; (дәрестәге алдагы эшчәнлек эффектлы булсын өчен укучылар белән нәрсәләр эшләргә кирәк)
· дәреснең бу этабында максат һәм бурычларны билгеләү;

· дәрес башында укучылар эшчәнлегенең ысулларын күрсәтү, укучыларны уку эшчәнлегенә, дәрес һәм алда өйрәнәчәк темага  тиешенчә настрой ясау (классның реаль мөмкинлекләрен искә алып);
	I. Оештыру моменты.

   1. Укучыларның дәрескә әзерлеген тикшерү.

   2. Уңай психологик халәт тудыру.

- Укучылар, без сезнең белән тартык аваз хәрефләрнең дөрес язылыш өйрәнәбез һәм грамоталылыгыбызны үстерәбез. Барлык хәрефләр дә аваз белдерми һәм язуда кыенлыклар туарга мөмкин. Бүгенге дәресебездә без шул очракларны карап үтәрбез.


	2.
	Өй эшен тикшерү.
-  дәреснен бу этабында укучылар алдында куеласы төп максатны билгеләү;
· дәреснең бу этабында ирешергә тиешле максат һәм бурычларны билгеләү,

· максат һәм бурычларга ирешелмәгән очракта укытучының эш-гамәлләре;
· дәреснең бу этабында максат һәм бурычларга ирешү критерийларын күрсәтү

· укучылар белән бергәләп оештырылган эшчәнлекнең ысулларын билгеләү;

· сорау алу вакытында укучыларның уку активлыгына мотив ясаучы ысулларны күрсәтү;
· сорау алу  вакытында укучыларның җавапларын бәяләү өчен ысул һәм критерийларны билгеләү.


	II. Өй эшен тикшерү.

1. Укучылар, өй эшен тикшерик әле. Сезгә орфографик сүзлектән язылышлары  кагыйдәләргә туры килмәгән, җ аша языла торган 10 сүз язып килергә кушылган иде. (2-3 укучы сүзләрне укый, калганнарының дәфтәрләреннән карап чагыштыра)

2. Актуальләштерү.
- Укучылар, үткән дәреснең темасын искә төшерегез. 
· Алдагы дәрестә без [җ] һәм [й], [х] һәм [һ], [н] һәм [ң] авазларын белдерүче хәрефләрнең дөрес язылышын өйрәндек. 

· Җ һәм й хәрефләренен сүз башында язылышын аңлатыйк әле.

· Сүзнең икенче хәрефе булып и яки өченче хәрефе булып й,е, ю,я хәрефләренең берсе килсә, сүз башында җ языла. Мәсәлән: җиләк, җир, җай, җәя.

· Эйе, бик дөрес. Й хәрефе язылышын да искә төшерик.

· - Сүзнен икенче хәрефе о яки ө булса, сүз башында й языла. Мәсәлән: йомшак, йомгак, йөз.

3. Сүзлек диктанты. 

(бер “йомшаграк” укучы  тактада яза, калганнары дәфтәрдә)

Йомгак, җыю, яшьлек, җәза, елъязма, тәкъдим, җитез, Мәрьям,пульс.

- Бу сүзләрне язганда, Гали нинди хаталар җибәрде? Без әлеге сүзләрне нинди кагыйдәләргә буйсынып яздык?

- Й һәм Җ хәрефләренең дөрес язылышы кагыйдәсе (кагыйдәне тагын бер кат искә төшерү). 

-  Галинең ни өчен ь һәм ъ куйганын без беләбезме? Димәк, без бүгенге дәрестә нәрсә белән шөгыльләнәчәкбез?



	3.
	Яңа теманы аңлату.
- укучыларга дәреснең төп максатын конкрет күрсәтү (дәреснең бу этабында укуылардан нинди нәтиҗә көтелә);
- дәреснең бу этабында укытучы үзалдына нинди максат һәм бурычлар куя;

- яңа материал буенча үзләштерелергә тиешле төп моментларны әйтү;

- яңа теманы аңлату өчен укытучы нинди ысул һәм формалар куллануны күрсәтү;
- укучылар белән индивидуаль һәм группаларда эшләүнен төп формаларын һәм ысулларын күрсәтү;

- яңа теманы аңлатканда укучыларның игътибарын һәм кызыксынуын билгеләү өчен төп критерийларны тасвирлап күрсәтү;
- яңа теманы аңлатканда укучыларның уку активлыгына мотив ясаучы ысулларны күрсәтү;


	III. Яңа теманы аңлату.

   - Без бүген дәрестә ь һәм ъ хәрефләренең дөрес язылышын өйрәнербез. 

1. Теманы тактага һәм дәфтәрләргә язу.

 (Укучылар өчен бурычларны күрсәтәбез)

Укучылар өчен бурычлар:

А) ь һәм ъ  функцияләре (5 функция);

Ә) һәр функциягә мисал китерә белү, дәлилли белү;

Б) алынма сүзләрдә, кеше исемнәрендә  һәм кушма сүзләрдә дөрес яза белү.

3. Яңа теманы аңлату өчен компьютер презентациясе күрсәтү.

Ь һәм ъ хәрефләре нечкәлек һәм аеру билгесе буларак кулланалар.

ь “эшләре”:

- рус теленнән кергән сүзләрдә тартыкны нечкәртә;

- иҗекне нечкәртә;

- е, ю, я алдыннан аеру функциясен белдерә.

ъ “эшләре”:

- к, г хәрефләренең [къ], [гъ] дип укылышын күрсәтә;

- е,ю,я хәрефләре алдыннан килеп, аеру билгесе була.

4. Дәреслектән кагыйдәне һәм мисалларны уку.

	4.
	Ныгыту.
· укучылар алдында конкрет уку максатын кую ( дәреснең әлеге этабында укучылар белән нинди нәтиҗәгә ирешергә тиеш);
-  дәреснең бу этабында ирешергә тиешле максат һәм бурычларны билгеләү;

- яңа теманы ныгыту барышында, укучыларның индивидуаль мөмкинлекләрен искә алып, максатка ирешү ысул һәм формаларын күрсәтү;

- укучыларның яңа теманы үзләштерү дәрәҗәсен билгеләү өчен кулланган критерийларны тасвирлау;

- укучыларның күпмедер өлеше яңа теманы үзләштермәүне сизеп алган очракта, кулланырга мөмкин булган ысулларны күрсәтү;


	IV. Ныгыту.

1. Мөстәкыйль эш. (дәфтәрдә эшлиләр)

150 нче күнегү, 80 бит. 

- Хәзер сез үзегез бирелгән сүзләрне кайсы кагыйдәгә туры килүләреннән чыгып, үрнәктәгечә языгыз. 1 варианттагы укучылар ь хәрефе кергән сүзләрне, 2 варианттагылар ъ хәрефе кергән сүзләрне язалар. (группаларда эш)

   2.  Мөстәкыйль эш нәтиҗәсен дәлилләп күрсәтү.

2. Дәреслектән күнегүләр эшләү.

149 нче күнегү, 79 бит. (сүзлекләр ярдәмендә эшләргә мөмкинлек бирергә)

а) Дәрестә алган белемнәребезне тикшерү өчен кеше исемнәрен язып карыйк. (Биремне укый, калганнар карап бара.) Биремне үтәү өчен нәрсә эшләргә кирәк? ( ь һәм ъ дөрес урынга куярга кирәк)

ә) Белемнәрне куллануда яңа ситуация  тудыру.

- Укучылар, уйлап карагыз әле: барлык очракта да ь һәм ъ куярга кирәкме? (Айгөл сүзендә бернинди билге дә куелмый)

- Ни өчен? (чөнки татар исеме)

- Татар телендә тартыкның нечкәлеген белдерү өчен нечкә сузыклар ярдәм итә.

б) Дәфтәрдә эшләү. (2 укучы тактада эшли. Биремне алдан эшләп бетергән укучыларга күнегүдәге исемнәр белән җөмләләр төзергә тәкъдим итәргә яки индивидуаль биремле карточкалар  хата төзәтү гуппада бирергә)

V. Бәяләү. 

    Дәрестә актив катнашкан, тактада эшләгән укучыларга һәм мөстәкыйль эшләр өчен көндәлеккә билгеләр кую.



	5. 
	Өй эше бирү.
- укучылар өчен мөстәкыйль эшнен максатын кую (өй эшен эшләгән вакытта укучылар нәрсәләр эшләргэ тиеш)

- өй эшен биргән вакытта укытучы нинди максатка ирешенү күз алдында тота;

- укучыларга өй эшен дөрес һәм нәтиҗәле эшләүнен критерийларын билгеләү һәм күрсәтү
	   VI. Өй эше бирү.

   Дәреслек буенча дифференцаль биремнәр. 151, 149 нче күнегүләр, сүзлек диктантына әзерләнергә

VI. Йомгаклау 

 1. Әңгәмә .

  - Бүгенге дәрестә нинди яңалыклар белдек?( 5 функция)

 - Дәрес сезгә ошадымы?

- Бүген алган белемнәрегезне киләчәктә кулланырсыз дип ышанып калам. Сау булыгыз!


Профессиональ стандартлар буенча педагогның квалификациясе 5 төп  компетентлылыкның бердәм чагылышыннан чыгып бәяләнә.
Компетентлылык  -  профессиональ эшчәнлекнең асылын тәшкил итүче аң, белем, сәләт, осталык һәм шәхси сыйфатларның бердәм чагылышы.
Дәрес конспектын бәяләү критерийлары
	Бәяләү характеристикалары
	Бәяләү критерийлары

	Педагогик эшчәнлектә максат һәм бурычлар кую өлкәсендә компетентлылык
	- Укытучы дәрес темасын һәм максатын аерып күрсәтә;
- Максатлар укучыларга аңлашылган формада җиткерелә;

- укучылар алдында куелган максатлар укыту эшчәнлегенә кызыксыну (мотив) тудыра;

- укучылар алдында куелган максатлар индивидуаль һәм группаларда эшчәнлекне оештыруга этәргеч ясый;

- укытучы куйган максатлар укучыларның танып белү сәләтен үстерүгә ярдәм итә һ.б.

	Укучыларда эшчәнлеккә мотив тудыра белү өлкәсендә компетентлылык
	- Укытучы укучыларның дәрескә һәм предметка кызыксынуны арттыру өчен төрле метод һәм алымнарны куллана белүен күрсәтә;
- укытучы белемнәрне бәяләүне укыту активлыгын  һәм мотивацияне күтәрү максатыннан файдалана;

- укытучы төрле биремнәрне укучыларның уңышы өчен файдалана;

- укытучы укучыларга мөстәкыйль эшләргә һәм фикер йөртергә мөмкинлек бирә һ.б.

	Педагогик эшчәлектә информацион нигезләрне куллану өлкәсендә компетентлылык
	· укытучы дәрес конспектын язганда предметын яхшы белүен күрсәтә;
· укытучы өстәмә методик материаллардан оста файдалана белүен күсәтә;
· яңа теманы алдагы темалар белән бәйли белүен күрсәтә;

· укытучы яңа теманы укучыларга аңлаешлы формада дидактик принципларга таянып бирә;

· укытучы заманча укыту ысуллары белән уңышлы файдалана алуын күрсәтә;

· укытучы төрле инфармацион ресурслар, информацион коммуникатив технологияләр, компьютер һәм мультимедиа программалардан оста файдалана белүен күрсәтә;

· дәрескә максатлар һәм бурычлар куйганда, укыту эшчәнлеген оештырганда ысыл һәм эш формаларын укучыларның индивидуаль мөмкинлекләренә карап файдалана;

· укытучы өлгермәүче укучылар белән эшне дөрес оештыруны күрсәтә.

	Программалар төзү һәм педагогик нәтиҗәләр кабул итә белү өлкәсендә компетентлылык
	· дәрескә әзерләнгәндә укытучы төп норматив документларга таяна;
· дәрес конспекты укучыларның теманы үзләштерә алу мөмкинлекләреннән чыгып төзелгән;

· укытучы үзе төзегән методик һәм дидактик материаллардан куллана белүне күрсәтә;
· конспектта чагылган педагогик карарлар дәлилләнгәнлеге белән аерылып тора.

	Укыту эшчәнлеген оештыра белү өлкәсендә компетентлылык
	· укытучы дәрестә  тәртип һәм укыту эшчәнлеген дөрес оештыра белүен күрсәтә;
· укытучы укучылар белән яхшы мөгамәләдә булуын һәм алар белән әңгәмә оештыра белүен күрсәтә;

· укытучы укучыларны фикерләргә өйрәтү ысулларын оста файдалана;

· укытучы бәяләү критерийларын дөрес файдалана;

· укытучы  индивидуаль һәм группаларда эшләүне дөрес оештыра

· укытучы укучыларга теманы үзләштергәндә өстәмә материалдан файдалану мөмкинлекләрен күрсәтә һ.б.


Дәрес конспектын бәяләү схемасы.
	компетентлылык

Дәрес этаплары
	Педагогик эшчәнлектә максат һәм бурычлар кую өйлкәсендә компетентлылык
	Укучыларда эшчәнлеккә мотив тудыра белү өлкәсендә компетентлылык
	Педагогик эшчәлектә информацион нигезләрне куллану өлкәсендә компетентлылык
	Программалар төзү һәм педагогик нәтиҗәләр кабул итә белү өлкәсендә компетентлылык
	Укыту эшчәнлеген оештыра белү өлкәсендә компетентлылык
	билгеләр

саны

	Оештыру моменты


	
	
	
	
	
	

	Өй эшен тикшерү
	
	
	
	
	
	

	Яңа теманы аңлату

	
	
	
	
	
	

	Ныгыту


	
	
	
	
	
	

	Өй эше бирү
	
	
	
	
	
	

	Билгеләр

саны
	
	
	
	
	
	

	Нәтиҗә 
	
	
	
	
	
	


В.Д.Шадриков методикасы буенча язылган 
дәрес планы үрнәкләре

Татар теле. 5 сыйныф.

(Р.Хәсәншина дәреслеге буенча.)
Тема: ь һәм ъ хәрефләренең дөрес язылышы.

Максат: 1) ь һәм ъ хәрефләре турында белемнәрне актуальләштерү, аларның  кулланылу үзенчәлекләре турында төшенчә формалаштыру;

2) анализлау, нәтиҗә ясый белү һәм җавапларны дәлилләп күрсәтә белү күнекмәсен үстерү;

3) толерантлык тәрбияләүне дәвам итү.

Дәрес тибы: яңа белем һәм күнекмәләр формалаштыру дәресе.

Җиһазлау:  компьютер, проектор, электрон презентация, “Орфографик сүзлек”, “Татар исемнәре сүзлеге”, дәреслек (Р.Г. Хәсәншина .“Татар теле” 5 сыйныф, Казан,2007 ел, 56-57 битләр), индивидуаль биремле карточкалар.

Дәрес барышы:

I. Оештыру моменты.

1. Укучыларның дәрескә әзерлеген тикшерү.

2. Уңай психологик халәт тудыру.

     а) Грамматик эчтәлектәге әкият сөйләү.

     ә) Әңгәмә.

  - Укучылар, әкият нәрсә турында? (ь һәм ъ турында)

  - ь һәм ъ ишетеләме? (ишетелми, аваз белдерми)

 - Аваз белдермәгәч, бу билгеләр ни өчен кирәк? (сүзләрне дөрес уку һәм язу өчен)
3. Белемнәрне тигезләү.

Әңгәмә.

 - Укучылар, үткән дәреснең уку мәсьәләсен искә төшерегез. (алдагы дәрестә без сузык авазларның дөрес язылышын һәм тартык аваз хәрефләренең дөрес язылышын өйрәндек; в, к, г хәрефләренең ике авазга билге булып йөргәнен белдек)

II. Уку мәсьәләсен кую ситуациясе.
1. Мөстәкыйль эш.

   25 нче бирем, 56 бит. Бирелгән сүзләрдә төшеп калган хәрефләрне куеп язарга. (Бер укучы тактада эшли, калганнары – дәфтәрдә)

Көтелгән җавап: сәгать, алъяпкыч, пальто, мәгънә...

· Галинең ни өчен ь һәм ъ куйганын без беләбезме?

· Димәк, без бүгенге дәрестә нәрсә белән шөгыльләнәчәкбез?

2. Тактага язылган укучы өчен бурычларны күрсәтәбез.

Укучылар өчен бурычлар:

· ь һәм ъ  функцияләре (5 функция);

· һәр функциягә мисал китерә белү, дәлилли белү;

· алынма сүзләрдә, кеше исемнәрендә  һәм кушма сүзләрдә дөрес яза белү.

3. Үзбәя.

4. Теманы тактага һәм дәфтәрләргә язу.

Ш. Уку мәсьәләсен адымлап чишү.

     1. Модельләштерү.

        а) Мөстәкыйль эш.

        180 нче күнегү, 56 бит.

        Бирем. Кагыйдәгә таянып, ь һәм ъ хәрефләренең кулланылу үзенчәлекләрен  чагылдырган модель төзиләр. (Парларда эшлиләр)

Көтелгән җавап:

ь “эшләре”:

- рус теленнән кергән сүзләрдә тартыкны нечкәртә;

- иҗекне нечкәртә;

- е, ю, я алдыннан аеру функциясен белдерә.

ъ “эшләре”:

- к, г хәрефләренең [къ], [гъ] дип укылышын күрсәтә;

- е,ю,я хәрефләре алдыннан килеп, аеру билгесе була.

ә) Слайд белән чагыштыру.

б) Үзбәя.
IV. Ныгыту.

1. Мөстәкыйль эш. (дәфтәрдә эшлиләр)

181 нче күнегү, 57 бит. (бирелгән сүзләрне таблиөага урнаштыру)

2.  Мөстәкыйль эш нәтиҗәсен дәлилләп күрсәтү.

 - Ни өчен беренче бүлеккә шушы сүзләрне яздыгыз? (Көтелгән җавап: беренче бүлектә рус теле аша татар теленә кергән сүзләр, тартыкны нечкәртү өчен ь языла.)

- Икенче бүлеккә ни өчен мондый сүзләр керде? (Көтелгән җавап: бу сүзләрдә калын укылырга мөмкин булган иҗекне нечкәртә)

- Өченче бүлеккә ни өчен бу сүзләрне яздыгыз? (я,ю, е – ике аваз белдерүче хәрефләр. Алар алдыннан ь аеру билгесе булып килә.)

Башка бүлекләр дә шулай ук исбатлана.

3.Үзбәя.

4. 182 нче күнегү, 57 бит. (сүзлекләр ярдәмендә эшләргә мөмкинлек бирергә)

а) Дәрестә алган белемнәребезне тикшерү өчен кеше исемнәрен язып карыйк. (Биремне укый, калганнар карап бара.) Биремне үтәү өчен нәрсә эшләргә кирәк? ( ь һәм ъ дөрес урынга куярга кирәк)

ә) Белемнәрне куллануда яңа ситуация  тудыру.

- Укучылар, уйлап карагыз әле: барлык очракта да ь һәм ъ куярга кирәкме? (Айгөл сүзендә бернинди билге дә куелмый)

- Ни өчен? (чөнки татар исеме)

- Татар телендә тартыкның нечкәлеген белдерү өчен нечкә сузыклар ярдәм итә.

б) Дәфтәрдә эшләү. (2 укучы тактада эшли. Биремне алдан эшләп бетергән укучыларга күнегүдәге исемнәр белән җөмләләр төзергә тәкъдим итәргә яки индивидуаль биремле карточкалар бирергә)

в) Үзбәя.

V. Рефлексив йомгаклау.

   1. Әңгәмә .

  - Дәрестә нинди уку мәсьәләсен чиштек? Ничек чиштек?

  - Нәрсәләр белдек?

  2. Гомуми бәяне чыгару.

  3. Өй эше бирү. 

Дәреслек буенча дифференцаль биремнәр. 183, 184 нче күнегүләр,185 күнегү (диктантка әзерләнергә)

Татар теле. 5 сыйныф.

(традицион дәреслек буенча)

Тема: ь һәм ъ хәрефләренең дөрес язылышы.

Максат: 1) ь һәм ъ хәрефләре турында белемнәрне актуальләштерү, аларның  кулланылу үзенчәлекләре турында төшенчә формалаштыру;

2) анализлау, нәтиҗә ясый белү һәм җавапларны дәлилләп күрсәтә белү күнекмәсен үстерү;

3) толерантлык тәрбияләү.

Дәрес тибы: яңа белем һәм күнекмәләр формалаштыру дәресе.

Җиһазлау:  компьютер, проектор, электрон презентация, “Орфографик сүзлек”, “Татар исемнәре сүзлеге”, дәреслек (Р.А.Юсупов, К.З.Зиннәтуллина “Татар теле” 5 сыйныф, Казан, 2007 ел, 79-80 битләр), индивидуаль биремле карточкалар.

Дәрес барышы:

I. Оештыру моменты.

   1. Укучыларның дәрескә әзерлеген тикшерү.

   2. Уңай психологик халәт тудыру.

- Укучылар, без сезнең белән тартык аваз хәрефләрнең дөрес язылыш өйрәнәбез һәм грамоталылыгыбызны үстерәбез. Барлык хәрефләр дә аваз белдерми һәм язуда кыенлыклар туарга мөмкин. Бүгенге дәресебездә без шул очракларны карап үтербез.
II. Өй эшен тикшерү.

4. - Укучылар, өй эшен тикшерик әле. Сезгә орфографик сүзлектән язылышлары  кагыйдәләргә туры килмәгән, җ аша языла торган 10 сүз язып килергә кушылган иде. ( 2-3 укучы сүзләрне укый, калганнарының дәфтәрләреннән карап чагыштыра)

5. Актуальләштерү.
- Укучылар, үткән дәреснең темасын искә төшерегез. 
· Алдагы дәрестә без [җ] һәм [й], [х] һәм [һ], [н] һәм [ң] авазларын белдерүче хәрефләрнең дөрес язылышын өйрәндек. 

· Җ һәм й хәрефләренен сүз башында язылышын аңлатыйк эле.

· Сүзнең икенче хәрефе булып и яки өченче хәрефе булып й,е, ю,я хәрефләренең берсе килсә, сүз башында җ языла. Мәсәлән: җиләк, җир, җай, җәя.

· Эйе, бик дөрес. Й хәрефе язылышын да искә төшерик.

· - Сүзнен икенче хәрефе о яки ө булса, сүз башында й языла. Мәсәлән: йомшак, йомгак, йөз.

6. Сүзлек диктанты. 

(бер “йомшаграк” укучы  тактада яза, калганнары - дәфтәрдә)

Йомгак, җыю, яшьлек, җәза, елъязма, тәкъдим, җитез, Мәрьям,пульс.
- Бу сүзләрне язганда Гали нинди хаталар җибәрде? Без әлеге сүзләрне нинди кагыйдәләргә буйсынып яздык?

- Й һәм Җ хәрефләренең дөрес язылышы кагыйдәсе (кагыйдәне тагын бер кат искә төшерү). 

-  Галинең ни өчен ь һәм ъ куйганын без беләбезме? Димәк, без бүгенге дәрестә нәрсә белән шөгыльләнәчәкбез?

III. Яңа теманы аңлату.

   - Без бүген дәрестә ь һәм ъ хәрефләренең дөрес язылышын өйрәнербез. 

2. Теманы тактага һәм дәфтәрләргә язу.

 (Укучылар өчен бурычларны күрсәтәбез)

Укучылар өчен бурычлар:

А) ь һәм ъ  функцияләре (5 функция);

Ә) һәр функциягә мисал китерә белү, дәлилли белү;

Б) алынма сүзләрдә, кеше исемнәрендә  һәм кушма сүзләрдә дөрес яза белү.

3. Яңа теманы аңлату өчен компьютер презентациясе күрсәтү.

Ь һәм ъ хәрефләре нечкәлек һәм аеру билгесе буларак кулланалар.

ь “эшләре”:

- рус теленнән кергән сүзләрдә тартыкны нечкәртә;

- иҗекне нечкәртә;

- е, ю, я алдыннан аеру функциясен белдерә.

ъ “эшләре”:

- к, г хәрефләренең [къ], [гъ] дип укылышын күрсәтә;

- е,ю,я хәрефләре алдыннан килеп, аеру билгесе була.

4. Дәреслектән кагыйдәне һәм мисалларны уку.

IV. Ныгыту.

2. Мөстәкыйль эш. (дәфтәрдә эшлиләр)

150 нче күнегү, 80 бит. 

- Хәзер сез үзегез бирелгән сүзләрне кайсы кагыйдәгә туры килүләреннән чыгып, үрнәктәгечә языгыз. 1 варианттагы укучылар ь хәрефе кергән сүзләрне, 2 варианттагылар ъ хәрефе кергән сүзләрне язалар. (группаларда эш)

   2.  Мөстәкыйль эш нәтиҗәсен дәлилләп күрсәтү.

2. Дәреслектән күнегүләр эшләү.

149 нче күнегү, 79 бит. (сүзлекләр ярдәмендә эшләргә мөмкинлек бирергә)

а) Дәрестә алган белемнәребезне тикшерү өчен кеше исемнәрен язып карыйк. (Биремне укый, калганнар карап бара.) Биремне үтәү өчен нәрсә эшләргә кирәк? ( ь һәм ъ дөрес урынга куярга кирәк)

ә) Белемнәрне куллануда яңа ситуация  тудыру.

- Укучылар, уйлап карагыз әле: барлык очракта да ь һәм ъ куярга кирәкме? (Айгөл сүзендә бернинди билге дә куелмый)

- Ни өчен? (чөнки татар исеме)

- Татар телендә тартыкның нечкәлеген белдерү өчен нечкә сузыклар ярдәм итә.

б) Дәфтәрдә эшләү. (2 укучы тактада эшли. Биремне алдан эшләп бетергән укучыларга күнегүдәге исемнәр белән җөмләләр төзергә тәкъдим итәргә яки индивидуаль биремле карточкалар  (хата төзәтү) группада бирергә)

V. Бәяләү. 

Дәрестә актив катнашкан, тактада эшләгән укучыларга һәм мөстәкыйль эшләр өчен көндәлеккә билгеләр кую.
VI. Өй эше бирү.
   Дәреслек буенча дифференцаль биремнәр. 151, 149 нче күнегүләр, сүзлек диктантына әзерләнергә.
VI. Йомгаклау. 

 1. Әңгәмә .
- Бүгенге дәрестә нинди яңалыклар белдек? (5 функция)

- Дәрес сезгә ошадымы?

- Бүген алган белемнәрегезне киләчәктә кулланырсыз дип ышанып калам. Сау булыгыз!

PAGE  
10

